
ინფორმაცია ქ. დმანისში, წმინდა ნინოს ქ. N37-ში მდებარე, შპს „ალინს მედი+“-ის კუთვნილებაში  არსებული სამედიცინო ცენტრის სახელმწიფოს მხრიდან გამოსყიდვის თაობაზე. 
შპს „ალიანს მედი+“-მა წერილობით (N15/04/17, 19.10.17) მომართა საქართველოს შრომის, ჯანმრთელობისა და სოციალური დაცვის სამინისტროს, რათა კანონმდებლობის შესაბამისად, სახელმწიფოს მხრიდან განხორციელდეს კომპანიის საკუთრებაში არსებული, დაბა დმანისში, წმინდა ნინოს ქუჩაზე მდებარე 20 საწოლიანი სამედიცინო ცენტრის გამოსყიდვა (დანართი 1). კორესპონედენციას თან ახლდა 2017 წლის 17 იანვრის მდგომარეობით, აღნიშნულ მისამართზე მდებარე უძრავი ქონების საბაზრო ღირებულების შესახებ  სსიპ „ლევან სამხარაულის სახელობის ექსპერტიზის ეროვნული ბიუროს“ დასკვანა N000309817 (დანართი 2) და 2017 წლის 28 ნოემბრის მდგომარეობით  შპს „ფინანსური მართვის ჯგუფის“ მიერ მომზადებული საშემფასებლო ანგარიში მოძრავი ქონების ღირებულების შესახებ (დანართი 3).
შპს „ალიანს მედი+“-ის კუთვნილებაში არსებული დმანისის სამედიცინო ცენტრის სახელმწიფოს მხრიდან გამოსყიდვის საკითხის განხილვის დროს, ქონების (უძრავი და მოძრავი) ღირებულების  დადგენისას,  გათვალისწინებულია მაღალმთიან რაიონებში მოქმედი სამედიცინო ცენტრების სახელმწიფოს მხრიდან გამოსყიდვის მეთოდოლოგია. კერძოდ: 
სსიპ „ლევან სამხარაულის სახელობის ექსპერტიზის ეროვნული ბიუროს“  დასკვნის შესაბამისად მთლიანი უძრავი ქონების (82.01.42.044 საკადასტრო კოდით რეგისტრირებული მიწის ნაკვეთი და შენობა-ნაგებობები) საბაზრო ღირებულებამ 2017 წლის 17 იანვრის მდგომარეობით შეადგინა 657 760 აშშ დოლარი, რაც შესაბამისი გაცვლითი კურსით ეროვნულ ვალუტაში (www.nbg.gov.ge-2,6543) შეადგენს 1 745 892 ლარს. მათ შორის: 
მიწის საბაზრო ღირებულებამ შეადგინა 3200კვ.მ-ზე  48 000 აშშ დოლარი (მიწის 1კვ.მ-ს  საბაზრო საორიენტაციო ღირებულება 15 აშშ დოლარი), რაც შესაბამისი გაცვლითი კურსით ეროვნულ ვალუტაში (www.nbg.gov.ge-2,6543)  შეადგენს 127 406 ლარს.
შენობა-ნაგებობების საბაზრო ღირებულებამ შეადგინა: 1096 კვ.მ -  602 800 აშშ დოლარი (ფართის 1კვ.მ-ზე საორიენტაციოდ შეადგენს 550 აშშ დოლარს), რაც შესაბამისი გაცვლითი კურსით ეროვნულ ვალუტაში (www.nbg.gov.ge-2,6543)   შეადგენს 1 600 012 ლარს და 58 კვ.მ ფართის დამხმარე შენობა-ნაგებობის საბაზრო ღირებულებამ 6960 აშშ დოლარი (დამხმარე ფართის 1კვ.მ-ზე საორიენტაციოდ შეადგენს 120 აშშ დოლარს), რაც შესაბამისი გაცვლითი კურსით ეროვნულ ვალუტაში (www.nbg.gov.ge-2,6543)  შეადგენს 18 474 ლარს. 
შპს „ფინანსური მართვის ჯგუფის“ დასკვნის შესაბამისად, მოძრავი ქონების  საბაზრო ღირებულებამ კი შეადგინა 445 515ლარი. 
სულ ზემოაღნიშნული უძრავი და მოძრავი ქონების  საბაზრო ღირებულებამ შეადგინა 2 191 407 ლარი (სსიპ „ლევან სამხარაულის სახელობის ექსპერტიზის ეროვნული ბიუროსა“ (უძრავი ქონების ნაწილში) და შპს „ფინანსური მართვის ჯგუფის“ (მოძრავი ქონების ნაწილში) დასკვნების შესაბამისად).
 ამასთან, საქართველოს ეკონომიკისა და მდგრადი განვითარების სამინისტროსა („გამყიდველი“) და სადაზღვევო კომპანია „აი სი ჯგუფს“ (უფლებამონაცვლე - შპს „ალიანს მედი+“; „მყიდველი“) შორის 2010 წლის 28 ივლისს გაფორმებული ნასყიდობის ხელშეკრულების თანახმად, პირობადებულ საკუთრებაში „გამყიდველმა“ „მყიდველს“  5 300 ლარად გადასცა ქ. დმანისში,  წმინდა ნინოს ქუჩაზე მდებარე 3200 კვ.მ არასასოფლო-სამეურნეო დანიშნულების მიწის ნაკვეთი (ს/კ 82.01.42.044). აღნიშნული ხელშეკრულების მე-2 მუხლის 2.1 პუნქტის „ბ“ და „გ“ ქვეპუნქტების  თანახმად „მყიდველმა“  იკისრა ვალდებულება, გადაცემულ უძრავ ქონებაზე  2011 წლის 1 დეკემბრამდე შეექმნა 15-საწოლიანი საავადმყოფო და უზრუნველყო შექმნილი საავადმყოფოსათვის 7 წლის განმავლობაში სამედიცინო პროფილით ფუნქციონირება (დანართი 4).
ზემოაღნიშნულის გათვალისწინებით, შპს „ალიანს მედი+“-ის კუთვნილებაში არსებული დმანისის სამედიცინო ცენტრის სახელმწიფოს მხრიდან გამოსყიდვის შემთხვევაში, ნაცვლად სსიპ „ლევან სამხარაულის სახელობის ექსპერტიზის ეროვნული ბიუროს“ დასკვნაში მითითებული მიწის ღირებულებისა - 48 000 აშშ დოლარი (გაცვლითი კურსით - 2,6543, ეროვნულ ვალუტაში  - 127 406 ლარი) გადახდილი იქნება 5300 ლარი. შესაბამისად, დმანისის სამედიცინო ცენტრის (უძრავი და მოძრავი ქონების) სახელმწიფოს მხრიდან გამოსყიდვის შემთხვევაში  უძრავ-მოძრავი ქონების ფასი იქნება - 2 069 301 ლარი (მათ შორის: მიწის ღირებაულება 5300 ლარი, ძირითადი შენობა - ნაგებობა 1 600 012 ლარი, დამხმარე ფართი-18 474 ლარი და მოძრავი ქონება - 445 515 ლარი. თანხა დათვლილია 2017 წლის 17 იანვრის გაცვლითი კურსით - 2,6543 ეროვნულ ვალუტაში)  ნაცვლად, სსიპ „ლევან სამხარაულის სახელობის ექსპერტიზის ეროვნული ბიუროსა“ და შპს „ფინანსური მართვის ჯგუფის“ მიერ წარმოდგენილი უძრავი და მოძრავი ქონების  საბაზრო ღირებულებისა  -  2 191 407 ლარისა.   
ასევე, საქართველოს ეკონომიკისა და მდგრადი განვითარების სამინისტროს (შემდგომში- „გამყიდველი“), საქართველოს შრომის, ჯანმრთელობისა და სოციალური დაცვის სამინისტროსა (შემდგომში-„სამინისტრო“) და შპს „ალიანს მედი +“-ს (შემდგომში „მყიდველი“) შორის 2011 წლის 15 სექტემბერს გაფორმებული ნასყიდობის ხელშეკრულების (აღნიშნული ხელშეკრულებით შპს „ალიანს მედი +“-ს გადაეცა ხაშურის მუნიციპალიტეტის დაბა სურამში მდებარე უძრავი ქონება)  მე-3 მუხლის 3.1.7 ქვეპუნქტის თანახმად, „მყიდველმა“ იკისრა ვალდებულება, უზრუნველყო ამავე ხელშეკურების დანართი N5-ით გათვალისწინებული ბაზისური სამედიცინო სერვისების უწყვეტობა ქვეყნის სხვადასხვა სამედიცინო რეგიონში, მათ შორის, დმანისის მუნიციპალიტეტში გარდამავალი პერიოდის დასრულებიდან 7 (შვიდი) წლის განმავლობაში (გარდამავალი პერიოდი განისაზღვრა ხელშეკრულების გაფორმებიდან არაუგვიანეს 2011 წლის 1 ოქტომბრიდან ,,სახელმწიფო პროგრამების ფარგლებში მოსახლეობის ჯანმრთელობის დაზღვევის მიზნით გასატარებელი ღონისძიებებისა და სადაზღვევო ვაუჩერის პირობების განსაზღვრის შესახებ“ საქართველოს მთავრობის 2009 წლის 9 დეკემბრის №218 დადგენილების მე-8 მუხლის მე-7 პუნქტით გათვალისწინებული ვადის დადგომამდე“, რაც  დაიწყო მესტიისათვის 2012 წლის 31 მარტს, სხვა რაიონებში - 2011 წლის 1 დეკემბერს) (დანართი 5).        
სახელმწიფო პროგრამების ფარგლებში მოსახლეობის ჯანმრთელობის დაზღვევის მიზნით გასატარებელი ღონისძიებებისა და სადაზღვევო ვაუჩერის პირობების განსაზღვრის შესახებ საქართველოს მთავრობის 2009 წლის 9 დეკემბრის N218 დადგენილების შესაბამისად, შპს „ალინს მედი +“-ის მიერ ქ. დმანისში 15 საწოლიანი სამედიცინო ცენტრის მშენებლობის დასრულება დადსტურდა სამედიცინო რაიონების მიხედვით ვაუჩერის ფასის დადგენის, მზღვეველი კომპანიის გამოვლენის და კონკურსის შედეგად გამოვლენილი მზღვეველის ან ამხანაგობის მიერ აღებულ ვალდებულებათა შესრულებისა და ასევე, პროგრამის ზედამხედველობის მიზნით შექმნილი უწყებათაშორისი კომისიის 2012 წლის 20 იანვრის  N4 სხდომაზე (ოქმი N4, 20.01.12წ). ამასთან, შპს „ალინს მედი +“-ის მიერ წარმოდგენილია საქართველოს ეკონომიკისა და მდგრადი განვითარების მინისტრის 2012 წლის 2 მარტის N04/01-05 ბარძანება ქ. დმანისში, წმინდა ნინოს ქ. N37-ში, 20 საწოლინი მრავალპროფილური საავადმყოფოს ექსპლუატაციაში მიღების თაობაზე (დანართი 6).  
სსიპ „სამედიცინო საქმიანობის სახელმწიფო რეგულირების სააგენტოს“ ინფორმაციით, დღეის მდგომარეობით  (N02/72277, 21.11.17) შპს „ახალ სამედიცინო ცენტრზე“ (ს/კ 405076420, მის.: დმანისი, წმინდა ნინოს ქ. N37) გაცემულია სტაციონარული საქმიანობის ნებართვა და  სანებართვო დანართები შემდეგ სამედიცინო საქმიანობებში: ნეონატოლოგიური მომსახურება, გადაუდებელი სამედიცინო დახმარება-EMERGENCY, რადიოლოგიური მომსახურება, მათ შორის, რენტგენოლოგიური მომსახურება, რეანიმაციული მომსახურება, სამეანო მომსახურება, ინფექციური დაავადებების მკურნალობა, ქირურგიული პროფილის მომსახურება, გინეკოლოგიური მომსახურება. 
ამასთან, ამბულატორიულად/დღის სტაციონარის პირობებში განმახორციელებელი მაღალი რისკის შემცველი სამედიცინო საქმიანობის/მომსახურების მიმწოდებელთა (შეტყობინების) რეესტრის მონაცემებით დაწესებულებას განხორციელებული აქვს შეტყობინებები შემდეგ სამედიცინო საქმიანობებში: დერმატო-ვენეროლოგია, ფთიზიატრია. დაწესებულებას წარმოდგენილი აქვს ყოველწლიური ანგარიში სტაციონარული დაწესებულების სანებართვო პირობების დაცვის შესახებ - განაცხადი N40117, 20.04.17წ (დანართი 7 და დანართი 7-1).
ასევე, შპს „ახალი სამედიცინო ცენტრის“ ინფორმაციით, დმანისის საავადმყოფოში დასაქმებულია სულ - 59 თანამშრომელი. მათ შორის: ექიმი-15 (აქედან 12 მოწვეული სპეციალისტი), ექთანი-20 (ადგილობრივი კადრი), რაპორტინგი/ეკონომისტი-5 (ადგილობრივი კადრი), სანიტარი-6(ადგილობრივი კადრი) და ტექნიკური პერსონალი-3(ადგილობრივი კადრი) (დანართი 8). 
სსიპ „სოციალური მომსახურების სააგენტოს“ ინფორმაციებით (N04/75575, 07.12.17 და N04/76346, 11.12.17) შპს „ახალი სამედიცინო ცენტრი“ (მის.: დმანისი, წმინდა ნინოს ქ. N37, ს/კ 40506420) დღეის მდგომარეობით წარმოადგენს „2017 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2016 წლის 30 დეკემბრის N638 დადაგენილებით დამტკიცებული „დედათა და ბავშვთა ჯანმრთელობა/ანტენატალური მეთვალყურეობა“, „ტუბერკულოზის მართვა/ამბულატორიული მომსახურებისა“ და „ინფექციური დაავადებების მართვა/ინფექციური დაავადებების მართვის“ სახელმწიფო პროგრამების/კომპონენტების მიმწოდებელს (დანართი 9). ასევე, დაწესებულება წარმოადგენს სამედიცინო სერვისების მიმწოდებელს საყოველთაო ჯანმრთელობის დაცვის სახელმწიფო პროგრამის ფარგლებში შემდეგი კომპონენტების მიხედვით: მშობიარობა და საკეისრო კვეთა, გეგმიური ქირურგიული მომსახურება (გარდა კარდიოქირურგიისა), გადაუდებელი, გეგემიური ამბულატორიული და გადაუდებელი სტაციონარული მომსახურება (დანართი 10).
შპს „ალიანს მედი +“-ის კორესპონდენციაში მოყვანილ საკითხთან დაკავშირებით 2017 წლის 16 ნოემბერსა და 5 დეკემბერს  საქართველოს შრომის, ჯანმრთელობისა და სოციალური დაცვის სამინისტოში ჩატარდა სამუშაო ჯგუფის სხდომა,  სადაც  სს „სადაზღვევო კომპანა აი სი ჯგუფის“ გენერალური დირექტორის, ბატონ თენგიზ მეზურნიშვილის მიერ აღინიშნა, რომ სადაზღვევო კომპანია „აი სი ჯგუფი“ აპირებს გასვლას სამედიცინო მომსახურების სფეროდან და სწორედ ამიტომ, დადგა დღის წესრიგში ქ. დმანისში მდებარე სამედიცინო ცენტრის გასხვისების საკითხი.  შეხვედრაზე ხაზი გაესვა იმ გარემოებას, რომ დღემდე ვერ მოხერხდა აღნიშნული ქონების შეძენით კერძო ინვესტორის (სადაზღვევო/ოპერატორი კომპანიები და კერძო პირები) დაინტერესება. ასევე, განხორციელდა დმანისის მუნიციპალიტეტის ადგილობრივ ხელმძღვანელობასთან როგორც სიტყვიერი, ისე წერილობითი კომუნიკაცია. მიუხედავად იმისა, რომ ადგილობრივი მუნიციპალიტეტის ხელმძღვანელობა დაინტერესებულია ქ. დმანისში აღნიშნული სამედიცინო ცენტრის ფუნქციონირებით, დღევანდელი მდგომარობით, ადგილობრივი ბიუჯეტის სიმცირის გამო, მუნიციპალიტეტის მიერ ვერ ხერხდება სამედიცინო ცენტრის შესყიდვა. ამასთან, დმანისში მოქმედი სამედიცინო ცენტრი წარმოადგენს რეგიონის მოსახლობისათვის სამედიცინო სერვისების ერთადერთ მიმწოდებელს, ასევე, გეოგრაფიული მდებარეობისა და მოსახლეობის ეთნიკური მრავალფეროვნების გათვალისწინებით საჭიროა ადგილზე სამედიცინო სერვისებისა და სპეციალისტების შენარჩუნება, რათა არ შეფერხდეს/შეწყდეს მოსახლეობისათვის სამედიცინო მომსახურების მიწოდება. აღნიშნულის გათვალისწინებით მათ მიერ შემოთავაზებული იქნა, დამანისის სამედიცინო ცენტრის გამოსყიდვა განხორციელდეს სახელმწიფოს მხრიდან.
აზრთა ურთიერთგაცვლის საფუძველზე, უწყებათაშორი კომისისი მიერ მიღებულ იქნა
 გ ა დ ა წ ყ ვ ე ტ ი ლ ე ბ ა :
                                                     გადაწყვეტილების პირველი ვარიანტი
უწყებათაშორისი კომისიის წევრთა მიერ, სსიპ „ლევან სამხარაულის სახელობის ექსპერტიზის ეროვნული ბიუროს“-ა (უძრავი ქონების ნაწილში) და შპს „ფინანსური მართვის ჯგუფის“ (მოძრავი ქონების ნაწილში) დასკვნები მიჩნეულ იქნეს გამოსასყიდი ქონების ღირებულების განსაზღვრის საფუძვლად;

ქ. დმანისში, წმინდა ნინოს N37-ში მდებარე, შპს „ალინს მედი+“-ის კუთვნილებაში  არსებული სამედიცინო ცენტრის გამოსასყიდი ქონების შეჯერებულ ფასად მიჩნეულ იქნეს 2 069 301 ლარი. (თანხა ექვემდებარება საბოლოო დაზუსტებას უწყებათაშორისი კომისიის მიერ გადაწყვეტილების გამოტანის მომენტისათვის, ეროვნულ ვალუტისთვის არსებული შესაბამისი გაცვლითი კურსით გათვალისწინებით);

ეთხოვოს საქართვლოს ფინანსთა სამინისტროს, დმანისის მუნიციპალიტეტის წინადადებების საფუძველზე უზრუნველყოს ქ. დმანისში, წმინდა ნინოს N37-ში მდებარე, შპს „ალინს მედი+“-ის კუთვნილებაში  არსებული სამედიცინო ცენტრის გამოსყიდვის ღონისძიებების განხორციელებისთვის საჭირო რესურსის მოძიება და ამ მიზნით, დმანისის მუნიციპალიტეტისათვის დამატებით თანხის გამოყოფა;

წილის ღირებულების განმსაზღვრელი შესაბამისი საექსპერტო დასკვნის წარმოდგენის შემთხვევაში, დასაშვებად იქნეს მიჩნეული ქონების გამოსყიდვის განხორციელება მესაკუთრის 100% - იანი წილის ნასყიდობის გზით;
უწყებათაშორისი კომისიის წინამდებარე ოქმი წარეგინოს საქართველოს მთავრობას მისი მოწონების მიზნით.
                                                       
                                                გადაწყვეტილების მეორე ვრიანტი

უწყებათაშორისი კომისიის წევრთა მიერ, სსიპ „ლევან სამხარაულის სახელობის ექსპერტიზის ეროვნული ბიუროს“-ა (უძრავი ქონების ნაწილში) და შპს „ფინანსური მართვის ჯგუფის“ (მოძრავი ქონების ნაწილში) დასკვნები მიჩნეულ იქნეს გამოსასყიდი ქონების ღირებულების განსაზღვრის საფუძვლად;

ქ. დმანისში, წმინდა ნინოს N37-ში მდებარე, შპს „ალინს მედი+“-ის კუთვნილებაში  არსებული სამედიცინო ცენტრის გამოსასყიდი ქონების შეჯერებულ ფასად მიჩნეულ იქნეს 2 069 301 ლარი. (თანხა ექვემდებარება საბოლოო დაზუსტებას უწყებათაშორისი კომისიის მიერ გადაწყვეტილების გამოტანის მომენტისათვის, ეროვნულ ვალუტისთვის არსებული შესაბამისი გაცვლითი კურსით გათვალისწინებით);

საქართველოს შრომის, ჯანმრთელობისა და სოციალური დაცვის სამინისტრომ უზრუნველყოს ქ. დმანისში, წმინდა ნინოს N37-ში მდებარე, შპს „ალინს მედი+“-ის კუთვნილებაში არსებული სამედიცინო ცენტრის გამოსყიდვის ღონისძიებების განხორციელებისთვის ღონისძიებების გატარება;
წილის ღირებულების განმსაზღვრელი შესაბამისი საექსპერტო დასკვნის წარმოდგენის შემთხვევაში, დასაშვებად იქნეს მიჩნეული ქონების გამოსყიდვის განხორციელება მესაკუთრის 100% - იანი წილის ნასყიდობის გზით;
უწყებათაშორისი კომისიის წინამდებარე ოქმი წარეგინოს საქართველოს მთავრობას მისი მოწონების მიზნით.

